
Мӑн кун
( 5 - 6 - м ё ш  классемпе ирттермелли  

у я в  сценарийё)

И.Н. Ф ЕД О РО ВА, Ҫ ӗр п ӳ  районӗнчи Михайповкӑри А . А .  Александров  
ячӗллӗ пӗтӗмӗшле пӗпӳ паракан тӗп шкулта чӑваш чӗлхипе литератури 
вӗрентекен

Сӗм авалтан аталанса пынӑ йӑла-йӗркене  
ҫирёп тытса пыни ача-пӑчана тӗрёс-тёкел ӳстерме, 
ҫитӗнекен ӑрӑвӑн ӑс-тӑнне ҫивӗчлетме, шухӑш- 
кӑмӑлне пуянлатма, ёҫе хӑнӑхтарма, ваттисене 
хисеплем е, пурӑнма вӗрентмеш кӗн пулӑш нӑ. 
А.Г. Григорьев профессор калашле, «Халӑх йӑли- 
йӗрки -  хӑй пёр университет». Чӑн та, шкулта 
вёренме май килмен пулин те пирӗн мӑн асатте-

сем ӑс-пуҫран нимён чухлё те катӑк пулман, чун 
хавалӗпе те аптраман. Вёсен пурнӑҫне ҫирёп тытса 
пыраканни йӑла-йӗрке пулнӑ. Уявсенче ачасем 
сӑвӑ калама, юрлама, ташлама вёреннё, кулленхи 
пурнӑҫра ал ӗҫӗпе хуҫалӑх ӗҫӗсене тума хӑнӑхнӑ, 
пӗр-пӗринпе хутшӑнса туслӑ пулма, ватта-вӗтте 
хисеплеме ӑнтӑлнӑ. Пирӗн те ырӑ йӑла-йёркене 
малалла тытса пымалла.

Уяв тӗллевӗсем: Мӑн кун -  савӑнӑҫлӑ уяв пулнине 
ҫирӗплетни; чӑваш халӑхне, унӑн культурине, чӗлхине 
хисеплеме хӑнӑхни; ачасен ушкӑнпа выляс, пӗр-пӗрне 
пулӑшас енӗсене аталантарни; халӑхӑмӑрӑн вӑййи-кул- 
линчи, юрри-ташшинчи илеме курма вӗренни.

Кирлӗ хатӗрсем: уяв ячӗпе саламласа ачасем ҫине 
сапмалли тырӑ, типӗтнӗ хӑмла (килте тӗртнӗ пиртен 
ҫӗленӗ ҫыхӑллӑ пӗчӗк хутаҫпа); сӗтел, сак, тенкелсем, 
сӗтел ҫитти, сак ҫине сармалли тӗртнӗ пир, ҫытар, 
темиҫе чашӑк; сӑрланӑ ҫӑмартасем, пӗчӗк кукӑльсем, 
пылак ҫимӗҫсем, сӗтел шӑлмалли пӗчӗк пусма; ҫакса 
янӑ тата хӑмаран ӑсталанӑ иккӗн ларса ярӑнмалли 
чуччусем, пӗчӗк ачасем валли утланса ҫӳремелли «ла- 
шасем», вӑрӑмах мар вӗрен, тӗрленӗ сӑмса тутри.

У я в  ю х ӑ м ӗ  
1-мӗш курӑну

Ял хӗрринчи илемлӗ вырӑн.

У н т р и  м у ч и  (ял хӗрринчи ҫерем еннелле туйи 
ҫине таянса утнӑ май). Мӑн кун тенӗ кун ача-пӑча 
ирех хӗвел тухнине кӗтсе илме ял вӗҫӗнчи ҫерем ҫине 
пуҫтарӑнаканччӗ. Паян вара пӗри те курӑнмасть. Е хам 
хыпаланарах тухрӑм-ши?
Ҫав вӑхӑтра шӑв-шав илтӗнсе каять, ачасем палӑртнӑ вырӑналла 
васкаҫҫӗ. Кашниех ҫӗнӗ кӗпепе. Вӗсемпе пӗрле Анук кинеми 

те пур.

В а н ю к. Эпӗ санран маларах ҫитрӗм, Ваҫук. Ытла 
нумай ҫывӑратӑн.

В а ҫ у к. Хӗвел тухайман-ҫке, эпӗ вӑхӑтлах 
ҫитрӗм.

В а н ю к. Ырӑ кун пултӑр, Унтри мучи!
У н т р и  м у ч и .  Сире те, ачасем, ырӑ кун 

сунатӑп.
С а н ю к. Ачасем, пӑхӑр-ха, пӑхӑр, Марукӑн кӗпи ытла 

та хитре! (Пырса тыткаласа пӑхать.) Кам ҫӗлесе пачӗ?
М а р у к. Аппа. Вӑл тем те ҫӗлеме пӗлет. Сирӗн 

хӑвӑрӑн та ҫӗнӗ кӗпесем-ҫке.
С а н ю к. Санӑн хитререх ҫав! (Юлташӗн кӗпи ҫине 

ӑмсанса пӑхать.)
У н т р и  м у ч и .  Ҫӗнӗ кӗпе-йӗм тӑхӑнса, ачасем, 

эсир тӗрӗс тунӑ, мӗншӗн тесен Мӑн кун -  ҫӗнӗ япалана, 
тасалӑха кӑмӑллать.

В а н ю к. Хӗвел тухать! (Пурте хӗвел тухнине 
пӑхаҫҫӗ.)

С а н ю к. Еплерех илемлӗ вӑл!
У н т р и  м у ч и .  Ачасем, сире Мӑн куна мӗнле 

уявлама пуҫлани ҫинчен каласа парам-и?
П у р т е. Каласа пар, каласа пар!
У н т р и  м у ч и .  Итлӗр апла. Ӗлӗк-авал, темиҫе 

ӗмӗр каялла, ҫакӑн пек халап ҫӳренӗ. Хӗл каҫиччен 
тӳпери хӗвел ҫине час-часах усалсем тапӑннӑ, хӗвеле 
туртса антарасшӑн пулнӑ. Ҫак усал ӗҫе тума Вупӑр 
карчӑк хӗтӗртсе тӑнӑ. Хӗвел тӳпере сайра хутра ҫеҫ 
курӑнма тытӑннӑ. Хастар каччӑсем хӗвеле тыткӑнран 
хӑтарма шутлаҫҫӗ, ҫапӑҫӑва тухса каяҫҫӗ. Ҫичӗ кун 
та ҫичӗ каҫ ҫапӑҫаҫҫӗ паттӑрсем Вупӑр тарҫисене 
хирӗҫ. Хӗвеле ирӗке кӑлараҫҫӗ-кӑлараҫҫех. Вупӑр 
карчӑк хӑйӗн тарҫисемпе ӗмӗрлӗхех ҫӗр айне, шуйттан 
патшалӑхне, тарать.

Паттӑрсен чылай юн тӑкма тивнӗ, апла пулин те 
вӗсем ҫӗнтереҫҫӗ, хӗвеле сурпан ҫине хурса ҫӗклеҫҫӗ те 
пӗр ҫӳллӗ ту ҫине йӑтса хӑпартаҫҫӗ, унтан -  ҫав ту ҫинчи 
чи ҫӳллӗ йывӑҫ ҫине. Хӗвел амӑшӗ хӑй ачине курнипе 
савӑнса чупса пырать, аллисемпе йӑтса илсе кӑкӑр 
сӗчӗпе ӗмӗртет. Вӑйсӑрланнӑ хӗвел тӳрех хӑватланса 
каять, йӑл-ял ҫиҫме тытӑнать. Унтан ташласа та савӑнса 
тӳпенелле ҫӗкленсе хӑпарса каять.

Ҫапла вара, Мӑн кун уявне хӗвеле ирӗке кӑларнине 
халалласа ирттереҫҫӗ.

А н у к  к и н е м и  (ачасем патне пырса). Эсир 
те, ачасем, тӳпери хӗвел пекех хитре, савӑнӑҫлӑ пулӑр. 
('Ҫапла каласа вӗсем ҫине тырӑ, хӑ ш а  сапать. Ачасем 
пӗр-пӗрне тӗрткелеҫҫӗ.)

У н т р и  м у ч и .  Хӗвел тӳпенелле хӑпара пуҫларӗ 
ав. Ялалла утар, ачасем. Сирӗн паян кашни килех кӗрсе 
телей валеҫмелле пулӗ. Пирӗн тӗле те ан манӑр.

Шӑкӑл-шӑкӑл калаҫса ял еннелле утаҫҫӗ.

2-мӗш курӑну

Пӳрт ӑш-чикӗ. Сӗтел, сак, тенкелсем. Сётел ҫинче чашӑкпа
ҫӑмарта, кукӑль-пӳремеч. Сак ҫине тӗртнӗ пир сарнӑ. Ун 

ҫинче пӗчӗк С а н ю к ҫывӑрать. Тӗпелтен А н у к  к и н е м и  
кӑштӑртатса тухать те мӑнукӗ патне пырать.

А н у к  к и н е м и .  Санюк, Санюк тетӗп. Вӑран- 
ха, мӑнукӑм! Паян пирӗн ки-ки-ри-кик сар автан Мӑн 
кун ячӗпе хӗрлӗ ҫӑмарта тунӑ. Ял ачисем киличчен чи 
малтан санах ҫитерем-ха. (Ача сак ҫинехӑвӑрт тӑрса 
ларать.)

С а н ю к. Асанне, пирӗн автан хӗрлӗ ҫӑмарта та 
тума пӗлет-и?

А н у к  к и н е м и .Пӗлетҫав.Эсӗвӑраничченвӑлсӗтел 
ҫинчи ҫӑмартасене тума та ӗлкӗрнӗ. Пӗрне тутанса пӑх- 
ха. (Ачана ҫӑмарта паратъ.) Кӗҫех пирӗн пата хӑнасем 
килӗҫ, ҫавӑнпа та, Санюк, хӑв хыҫҫӑн сӗтеле шӑлса ил. 
(Анук кинеми тӗпелелле кӗрсе каять. Санюк ҫӑмартине 
ҫисе янӑ хыҫҫӑн сӗтел варрине ҫеҫ шӑлкаласа илет. 
Ҫав вӑхӑтра асламӑшӗ тухать те мӑнукӗ ӗҫленине 
сӑнат ь.) Ял йӗри-тавра чупса ҫаврӑн, мӑнукӑм.

С а н ю к (кӳренчӗклӗн тата тӗлӗнсе). Асанне, 
пирӗн ялӗ ытла та пысӑк-ҫке. Эпӗ ачасем киличчен ун 
тавра ҫаврӑнма ӗлкӗрейместӗп. Кайран тухса чупӑп, 
юрать-и?

А н у к  к и н е м и  (куларах). Эх, мӑнукӑм, ял йӗри- 
тавра чупса ҫаврӑн тени вӑл -  сӗтел варрине ҫеҫ мар, 
хӗррисене те шӑл тени пулать. Ӑнлантӑн-и?

С а н ю к. Ӑнлантӑм.
Сӗтел хӗррисене те шӑлса илет.

3-мӗш курӑну

Алӑка шаккани илтӗнет. Тӗпелтен У н т р и  м у ч и  тухать.

У н т р и  м у ч и .  Ачасем килчӗҫ пулмалла. (Алӑ- 
кауҫатъ.) Килӗр, килӗр, ачасем!

Малтан хӗр ача кӗрет. 

У н т р и  м у ч и .  
Хӗрӗм, кӗр! Пирӗн пӳрте 
чи малтан эсӗ кӗтӗн. Кӑҫал 
ӗнтӗ ӗне тына туса парӗ, 
сурӑхӗ -  путек. Ак телей, 
чӑн ырлӑх! Кил-ха, сана 
тёк ҫытар ҫине лартам. 
(Хӗр ачана лартатъ те 
ҫӑм арт а, пы лак  ҫим ӗҫ  
парат ъ.) Ч ӑххи-чӗпп и , 
хур-кӑвакалӗ ӑнса пулччӑр 
тетӗп-ҫке.

А н у к  к и н е м и .  
Иртӗр, ачасем, ларӑр. (Сӗтел хушшине тата кӑмака 
ҫумӗнчи тенкел ҫине лартатъ.) Акӑ ҫӑмарта илӗр-ха, 
кукӑльне те ҫийӗр, икерчи те сивӗнсе ҫитмен.

А ч а с е м .  Тавтапуҫ.
1 - м ӗ ш а ч а. Ачасем, атьӑр хамӑр хушӑри паттӑра 

тупса палӑртар.
2 - м ӗ ш  а ч а .  Мӗнле майпа?
3 - м ӗ ш  а ч а .  Ҫак ҫӑмартасене пӗр-пӗринпе шак- 

каса тухӑпӑр, хӑш ҫӑмартин хуппи ҫӗмӗрӗлмест, ҫав 
ача паттӑр пулать. (Валҫсе панӑ ҫӑмартасене пӗр- 
пӗринпе шаккама тытӑнаҫҫӗ. Петӗр паттӑр пулса 
тӑратъ.)

У н т р и  м у ч и .  Маттур, Петӗр, паттӑра юлтӑн. 
Авалтан килекен йӑла тӑрӑх, ҫӗнтерӳҫӗн ҫӑмартине 
ҫисе яма юраман. Вӑл ӑна тепӗр киле илсе кайнӑ. Ҫав 
ҫӑмартапах ыттисене валеҫсе панӑ ҫӑмартасене хирӗҫ 
ҫапнӑ.

4 - м ӗ ш  а ча .  Енчент е ҫӑмартиҫӗмӗрӗлнӗпулсан 
мӗн тунӑ?

У н т р и  м у ч и .  Паллах, шуратса ҫисе янӑ. Эсир те 
панӑ кучченеҫсене ҫийӗр, ҫӑкӑр-тӑвартан аслӑ ан пулӑр. 
(Ачасем ҫӑмартисене ҫиеҫҫӗ, Петӗр ҫеҫ ҫӑмартине 
кӗсйине чикет.)

С а н ю к (ҫӑмартине ҫинӗмай). Пирӗн автан тунӑ 
хӗрлӗ ҫӑмарта тутлах ҫав.

К и р у к. Чӑнах та, тутлӑ. Анне мана ирех кукамай 
патне сӗт пама ячӗ. Кайса килтӗм вара. (Кӳренсе.) Мана 
кукамай шурӑ ҫӑмартах ҫитерчӗ.

С а н ю к. Кукамун автанӗ хӗрлине тума пӗлмест 
пуль?

К и р у к. Мана кукамай: «Ҫамрӑк-ха вӑл», -  терӗ.
С а н ю к .  Ан кулян, кукамун автанӗ тепӗр Мӑн 

кунччен хӗрлӗ ҫӑмартасем тума вёренё-ха.

Ачасем кулаҫҫӗ. Пӗри йӑкӑлт-якӑлт сиккелесе ларать.

1 - м ё ш  а ч а  (сиккелекеннине тӗксе). Тӳрӗ лар, 
Анук кинемин чӑххи пусма лармасан эсӗ айӑплӑ 
пулӑн.

2 - м ё ш  а ч а .  Тӳрех ларатӑп-ҫке.
1 - м ӗ ш а ч а. Лармастӑн ҫав.
2 - м ӗ ш  а ча .  Юрӗ, юрӗ, шӑпах ларӑп, тек айкаш- 

мастӑп.
3 - м ӗ ш  ач а .А часем ,нумайлартӑмӑр,айтӑркаяр. 
1 - м ӗ ш а ч а. Тури касра чуччу тунӑччӗ, ҫавӑнта

ярӑнма каяр. Кайран тӗрлӗ вӑйӑ выльӑпӑр.
2 - м ӗ ш  а ч а .

Ырӑ сунса кӗтнӗш ӗн,
Сӗтел тавра лартнӑшӑн,
К учченеҫсем  панӑшӑн  
Тавах сире, Анук кинеми!

П у р т е. Тавтапуҫ кучченеҫсемшӗн, Унтри мучи. 
Сывӑ пулӑр!

С а н ю к. Асанне, эпӗ те вӗсемпе каятӑп, юрать-и? 
А н у к  к и н е м и .  Каях, паян ача-пӑчан выляс- 

кулас килет пуль.
У н т р и  м у ч и .  Кайран татах килёр, ачасем. 

Атя, Анук, эпир те ӗҫсене пуҫтарса хӑнана кайма ха- 
тёрленер.

Тухса каяҫҫӗ.

4-мӗш курӑну

Сцена ҫинче чуччусем. Ачасем ярӑнаҫҫӗ, выляҫҫӗ. Пӗрисем 
ҫӑмарта кустараҫҫӗ. Ҫӗр ҫинче пӗчӗк лупашка тӑваҫҫӗ. 

Ҫӑмартасене 1-2 метртан ҫавӑнта кӗртсе ӳкермелле ӑмӑртаҫҫӗ.

1 - м ӗ ш  а ча .  М анӑнлупаш канаикӗҫӑмартакӗр- 
се ӳкрӗ.

2 - м ӗ ш  а ч а .  Манӑн -  виҫҫӗ!
3 - м ӗ ш  а ч а .  Манӑн пӗрре ҫеҫ ҫав.
4 - м ӗ ш  ач а .М ан ӑн - пиллӗк! Манӑнчинумаййи. 

Апла пулсан пирӗн ҫемьере кӑҫал выльӑх-чӗрлӗх те, 
тырри-пулли те ӑнса пулӗ.

Тепӗр ҫӗрте ачасем чуччупа ярӑнаҫҫӗ, хӑшӗ-пӗрисем «Шак- 
чулле» (Г.И. Воронцов «Ача-пӑча вӑййисем», 90 стр.) выляҫҫӗ, 
теприсем -  «Вӗренпе сикмелле». Санюкпа Кирук «лашасем» 

ҫине утланса ҫӳреҫҫӗ.

5 - м ӗ ш  а ч а .  Ачасем, айтӑр икӗ ушкӑна уйрӑлса 
«Ҫерем ватса вир акрӑм» вӑййа выляр.

П у р т е. Айтӑр, айтӑр!
«Ҫерем ватса вир акрӑм» вӑйӑ.

Ваттисен сӑмахӗ — ӑс-хакӑл ахахӗ

Ман кун килет ман ҫулпа, иртсе каять вак ҫулпа.

Мӑн кун иртсен выльӑхсем ҫӗр пасӗпе те тӑранса пурӑнма пулта 
раҫҫӗ.

Ман куна ҫерҫи те сӑра тӑвать.

Ҫулталӑкӗпех Ҫӑварни мар, Мӑн кун типпи те килет.

Ҫимен -  Ҫимӗкре, ачи-пӑчи — Мӑн кунта.

Иӑла хӑнана кайсан та килте юлмасть.

Чувашский язык, литература и культура
6 - м ё ш  а ч а .  Ҫитӗ ку вӑййа выляса. Халӗ тутӑр 

пӑрахмалла выляр.
А ч а с е м .  Выляр!
7 - м ё ш  а ч а .  Эпӗ тутӑр пӑрахаканӗ пулатӑп. 

Пурте вӑйӑ картине тӑрӑр, хыҫалалла ҫаврӑнса ан пӑ- 
хӑр.

Эп утатӑп хурланса  
Хама юлташ шыраса.
У тсан-утсан чупатӑп,
Тутӑр пӑрахса хӑваратӑп.

Ҫак сӑмахсене каласа ертсе пыракан вӑйӑ карти тулашӗнче
утса ҫӳрет, аллинче -  сӑмса тутри. Кӗҫех вӑл пӗр ачи хыҫне
тутӑр пӑрахса хӑварать те малалла чупса каять. Хӑй хыҫне 

тутӑр пӑрахнине сиссен ачан ӑна илмелле те ертсе пыраканнине 
хӑваласа тытмалла. Сӑмса тутри выртнине сисмен ачана мӗнле 

те пулсан ӗҫ тутараҫҫӗ.

6 - м ӗ ш  а ч а .  Ваҫук, санӑн хыҫра тутӑр выртать, 
эсӗ пӗлеймерӗн. Тантӑшсем, ӑна мӗн тутарӑпӑр?

П у р т е. Юрӑ юрлаттарар.
Ваҫук «Пӗчӗк ҫеҫ путене...» юрра юрлать.

6 - м ӗ ш  а ч а .  Маттур, Ваҫук! (Каллех сӑвӑласа 
ҫаврӑнать.) Тутӑрӗ кам хыҫӗнче?

1 - м ӗ ш а ч а. Кирук хыҫӗнче.
6 - м ӗ ш  а ч а .  Кирука мӗн тутарӑпӑр?
2 - м ӗ ш  а ча .  Вӑл купӑс калама ӑста, купӑс калат- 

тарас.
К и р у к. Хаваспах, мана юлташсем те пулӑшӗҫ.

Кирук купӑс каланӑ май ыттисем юрлаҫҫӗ.

3 - м ё ш  а ч а .  Тантӑшсем, айтӑр тавлашмалла 
такмаксем калар.

Ачасем икӗ ушкӑна пайланаҫҫӗ те юрлаҫҫӗ.

Х ӗ р  а ч а с е м .
Анаталла-тӑвалла 
Ҫумӑр ҫапса ҫумалла.
Ҫакӑ ялӑн ачисене 
Ш ӑпӑрпала шӑлмалла.

А р ҫ ы н  а ч а с е м .
Анаталла-тӑвалла 
Ҫумӑр ҫапса ҫумалла.
Ҫакӑ хӗр ачасене 
Пӑрпа лартса ямалла.

Х ӗ р  а ч а с е м .
Шыва кайма мӗн лайӑх?
Мӑшӑр витре пит лайӑх.
Хирӗҫ тӑрса ташлама та 
Ҫак ачасем пит лайӑх.

А р ҫ ы н  а ч а с е м .
Пӗрре, иккӗ, виҫҫӗ, тӑваттӑ,
Ю рлама тухас тетпӗр.
Ю рлама та, ташлама та 
Эпир вӗренес тетпӗр.

Х ӗ р  а ч а с е м .
Пире анне ҫуратнӑ,
Ҫуратнӑ та юратнӑ.
Ним тума вӗрентиччен  
Ю рра-ташша вёрентнӗ.

А р ҫ ы н  а ч а с е м .
Эпир апла марччӗ-ха,
Эпир капла марччӗ-ха.
Ушкӑнӗпе пӗрле тӑрсан 
Пултараяканччӗ-ха.

П у р т е.
Ш урӑ тутӑр паттис мар,
Паттисран та кая мар.
Эпир кунта артист мар,
Артистран та кая мар.

Эпир М ихайловкӑсем,
Ҫӗрпӳ районӗсем.
Паянхи уявӑмӑрта 
Савӑнтараканӗсем.

4 - м ӗ ш  а ч а .  Ачасем, юрласа-ташласа, выляса 
вӑхӑт иртнине те сисмерӗмӗр. Килелле каймалла. 

А ч а с е м .  Каяр!
А ч а с е м  чупса тухса каяҫҫӗ.

